
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 3 DE SETEMBRO DE 2015,
BAIXO A PRESIDENCIA DO
SR. D. ALBERTO NUNEZ FEIJOO

ACORDOS

CONSELLERIA DE MEDIO AMBIENTE, TERRITORIO E INFRAES TRUTURAS

Acordo polo que se autoriza a sinatura do convenio de colaboracion entre a entidade
publica empresarial Augas de Galicia, a Deputacién Provincial de Pontevedra e os
concellos de Caldas de Reis, Cuntis e Morafia, por un importe total de trescentos
oitenta e seis mil trescentos cincuenta e catro euros e catorce céntimos (386.354,14
euros).

CONSELLERIA DE CULTURA, EDUCACION E ORDENACION UNIV ERSITARIA

Acordo polo que se autoriza a sinatura dun convenio de colaboracion entre a
Conselleria de Cultura, Educacion e Ordenacién Universitaria e a Universidade de
Santiago de Compostela para o Plan de Actuacion 2015/16 do Campus Terra, por un
importe total dun milldbn trescentos sesenta e cinco mil setecentos euros
(1.365.700,00 euros).

Acordo polo que se autoriza a sinatura dun convenio de colaboracion entre a
Conselleria de Cultura, Educaciéon e Ordenacion Universitaria e 0 centro
neuropsicopedagoxico O Pelouro para o funcionamento e a reserva de prazas para
alumnado durante o curso 2015-2016, por un importe total de trescentos corenta e
oito mil oitocentos vinte e sete euros e vinte e cinco céntimos (348.827,25 euros).

Acordo polo que se autoriza a sinatura do convenio entre a Conselleria de Cultura
Educacién e Ordenacion Universitaria e a Deputacion Provincial da Corufia para o
funcionamento do centro de formacion profesional Calvo Sotelo durante o curso
escolar 2015/16, por importe de cento seis mil novecentos vinte e cinco euros con
sesenta e un céentimos (106.925,61 euros).

Acordo polo que se autoriza a sinatura do convenio entre a Conselleria de Cultura,
Educacién e Ordenacion Universitaria e a Deputacion Provincial da Corufia para o
funcionamento do centro Rafael Puga Ramén durante o curso escolar 2015/16, por
importe de catrocentos noventa mil noventa e seis euros con cincuenta céentimos
(490.096,50 euros).

Acordo polo que se autoriza a sinatura do convenio de colaboracién entre a
Conselleria de Cultura, Educacion e Ordenacion Universitaria e a Confederacion
Galega de Persoas con Discapacidade (Cogami) para a realizacion do proxecto “En-
Red-Arte”, por un importe total de vinte mil euros (20.000,00 euros).

CONSELLERIA DO MEDIO RURAL E DO MAR

Acordo polo que se autoriza a sinatura da addenda ao convenio de colaboracién
entre a Conselleria do Medio Rural e do Mar e a Federacion de Razas Autéctonas
de Galicia (Boaga) para continuar coa execucion de determinadas actividades
definidas no programa de recuperacion, conservacion e fomento dos recursos
zooxeneéticos autéctonos de Galicia en perigo de extincion, cofinanciado co Fondo
Europeo Agricola de Desenvolvemento Rural (Feader), por un importe de
douscentos corenta e dous mil euros (242.000,00 euros).

INFORMES

CONSELLERIA DE ECONOMIA E INDUSTRIA

Informe sobre a Estratexia de Gasificacion 2015-2020.

Informe sobre a medida desefiada pola Xunta de Galicia para evitar o corte da

subministracion eléctrica as familias galegas mais vulnerables.

CONSELLERIA DE SANIDADE

Informe do Big Data do Servizo Galego de Saude.

MEDIO AMBIENTE DESTINARA MAIS DE 380.000 EUROS, PRO CEDENTES DA
EXPLOTACION DA PRESA DO UMIA, AOS CONCELLOS DE CALD AS DE REIS,
CUNTIS E MORANA PARA O FINANCIAMENTO DE OBRAS LOCAI S

= O convenio, de caracter anual, xorde como compensac i6n econdmica aos
concellos de Caldas de Reis, Cuntis e Morafia pola ¢ onstrucién do encoro do Umia
Nnos seus termos municipais

= A reparticion desta cantidade executarase a partes iguais entre os citados
municipios, e para cada concello resultara un total de 128.784,71 euros

= A presa, que abastece os concellos de Portas, Vilag arcia e Caldas de Reis e 0
sistema do Salnés, cumpre unha dobre funcién: regul ar o abastecemento e regular
o caudal en tempo de choivas, o que permite un maio r control no caso das
inundacions

O Consello da Xunta aprobou hoxe o proxecto de acordo polo que se autoriza a sinatura do
convenio de colaboracion entre Augas de Galicia, a Deputacion Provincial de Pontevedra e
os Concellos de Caldas de Reis, Cuntis e Morafia co fin de dar cumprimento & concesion
administrativa para a explotaciéon como aproveitamento hidroeléctrico da presa de Caldas.

Augas de Galicia destinar4 a cantidade de 386.354,14 euros para o financiamento de
actuacions de caracter educativo, cultural e de asistencia social realizadas a partir do 1 de
xaneiro de 2015 nos concellos de Caldas de Reis, Cuntis e Morafa. A reparticion desta
cantidade executarase a partes iguais entre os citados municipios, e para cada concello
resultara un total de 128.784,71 euros.

Este convenio establece as bases que rexeran a cooperacion técnica e econémica entre as
citadas administracions respecto das cantidades do canon devindicado pola explotacién do
aproveitamento hidroeléctrico da presa de Caldas de Reis, que se destina a estes concellos
para o financiamento de obras ou acciéns de caracter educativo, cultural e social.

O convenio é anual e xorde como compensacion econdmica aos concellos de Caldas de
Reis, Cuntis e Morafia pola construcion do encoro do Umia nos seus termos municipais.

Compre lembrar que Augas de Galicia promoveu a construciéon do encoro de Caldas de
Reis, no rio Umia, e que procedeu a licitar o concurso da oportuna concesion administrativa
no mes de outubro do 1997. Neste concurso incluiase o preceptivo prego de bases ao cal
se suxeitaba a concesion do aproveitamento, no que se previa que Augas de Galicia
destinaria unha cantidade anual para obras e actuacions de caracter educativo, cultural e
asistencia social para realizar nos concellos de Caldas de Reis, Cuntis e Morafa, que se
materializarian a través da Deputacion de Pontevedra mediante un convenio.

A presa de Caldas, que abastece os concellos de Portas, Vilagarcia e Caldas de Reis e 0
sistema do Salnés, cumpre unha dobre funcidn: regular o abastecemento e regular o
caudal en tempo de choivas, o que permite un maior control no caso das inundacions.

A CONSELLERIA DE CULTURA E EDUCACION DESTINARA MAIS DE 1,3
MILLONS DE EUROS A PRIMEIRA FASE DE CREACION DO CAM PUS TERRA
DA UNIVERSIDADE DE SANTIAGO DE COMPOSTELA, EN LUGO

= O Consello da Xunta deu hoxe o visto e prace & sinat  ura dun convenio coa USC
para desenvolver o Plan de actuaciéon 2015-2016, que  definirA a gobernanza e
propora as primeiras accions estratéxicas paraoav  ance deste proxecto

O Consello da Xunta deu hoxe o visto e prace a sinatura dun convenio de colaboracion coa
Universidade de Santiago de Compostela (USC) para o desenvolvemento do Plan de
actuacion 2015-2016 do Campus Terra en Lugo, a primeira das fases do Plan estratéxico
desta iniciativa, que se enmarca no impulso que a Conselleria de Cultura, Educacion e
Ordenacion Universitaria esta a dar & especializaciéon dos campus galegos, en especial nos
campus periféricos. Coémpre lembrar que, nesta lifia, xa esta en marcha o desenvolvemento
do Campus Auga da Universidade de Vigo en Ourense; e do Campus Industrial da
Universidade da Corufia en Ferrol.

O obxectivo da especializacion dos campus periféricos das universidades galegas é
impulsar a actividade investigadora arredor dos sectores mais potentes da economia
galega e dos eidos académicos con mais prestixio do Sistema universitario de Galicia
(SUG). O que se pretende, en definitiva, € favorecer a transferencia do cofiecemento
universitario ao tecido empresarial e, en ultima instancia, a sociedade, ao tempo que se
impulsa a creacion e promocion dos nosos campus como polos de referencia de 1+D+i en
sectores fundamentais para a nosa economia como poden ser o termalismo ou a
agricultura e gandaria.

Neste sentido, compre sinalar que a conselleria esta a dar tamén un forte impulso ao sector
da gandaria e da veterinaria na provincia de Lugo a través da construcion do novo Centro
de Biomedicina e Veterinaria (Cebiovet), cun investimento de mais de 3,2 millons de euros.
Esta nova infraestutura, xunto co Hospital Veterinario Universitario Rof Codina (HVU-RC),
constituirdn un complexo Unico en Espafia, polo que contribuiran a situar Lugo como un
foco de atencion no eido da investigacion en medianos e grandes animais.

O Plan de actuaciéon do periodo 2015-2016, ao cal a Xunta destina mais de 1,3 millons de
euros, ten como obxectivos a definicibn e organizacion das estruturas de goberno, a
elaboracién dos plans operativos que permitan definir con maior concrecién as futuras
accions que se van desenvolver na segunda fase do Plan de actuacion (2017-2019), e
materializar as primeiras accions estratéxicas que se centraran en potenciar e mellorar os
servizos prestados e as estruturas do Campus Terra.

Articulacion da gobernanza:
Ademais de definir as unidades de goberno do Campus Terra, o plan prevé a creacion
dunha unidade técnica que preste o apoio administrativo especifico para a mellora

operativa do Campus Terra. Especial atencibn merece neste apartado a creacion dunha
rede de valor para promover a interaccidn cos grupos de interese, coa cal se quere
promover un novo modelo de colaboracion a longo prazo entre o Campus Terra e as
institucions publicas e privadas, empresas, produtores e asociacions profesionais. O
obxectivo é que estas apoien e asesoren as iniciativas do Campus e que, deste xeito, 0
consideren como un provedor de servizos de excelencia nas suas areas de especializacion.

Neste sentido, estd previsto favorecer a relacion cos egresados — que poderan tamén
continuar a sua formacion a través do centro e-Terra, recollido nas primeiras accions
estratéxicas- e cos colexios profesionais, buscando dar visibilidade e valor engadido aos
produtos que ofreza o Campus.

O obxectivo final é crear espazos de interaccion e colaboracion cos diferentes axentes
implicados nos sectores de especializacion que abranga o Campus, de tal forma que a
actividade académica e investigadora que se desenvolva nel redunde nun claro impacto
socioeconémico e na transferencia de cofiecemento & sociedade en xeral. Ademais,
crearase un selo distintivo de calidade para certificar aquelas institucions, empresas e

asociacions que mantefien unha colaboracion co Campus Terra.

Outro dos obxectivos deste plan de actuacién é elaborar unha diagnose da demanda
empresarial co fin de ter en conta as necesidades de formar especialistas no eido forestal,
agrario e alimentario de Galicia

Primeiras accions estratéxicas

En calquera caso, nesta primeira fase materializaranse as primeiras accions estratéxicas,
centradas en potenciar e mellorar os servizos e as estruturas actuais de cara ao futuro
Campus Terra. Neste sentido, esta previsto pofier en marcha un portal web que posicione o
Campus a nivel internacional e achegue visibilidade &s suas actividades. Ademais,
crearase 0 centro e-Terra para ofertar formacion non presencial que lles facilite aos
egresados o reforzo e a actualizacidbn de cofiecementos e que permita a captacion de
novos estudantes.

Por outra banda, fortaleceranse as estruturas de investigacion xa existentes a través de
actuacions como a mellora das plataformas tecnoléxicas, dos predios e invernadoiros
experimentais, dos laboratorios de investigacion alimentaria ou do animalario do Campus -
cuxa actividade se vera incrementada coa entrada en funcionamento do Cebiovet-, entre
outras accions estratéxicas.

CULTURA E EDUCACION RENOVA A COLABORACION CO CENTRO O
PELOURO PARA FACILITAR A PRESTACION DO SERVIZO PUBL ICO DA
EDUCACION E O ACCESO A ESCOLARIZACION DO ALUMNADO C ON
NECESIDADES EDUCATIVAS ESPECIFICAS

= A Conselleria reafirma asi o seu compromiso coa ate ncion a diversidade dos
estudantes galegos, procurando aproveitar a0 maximo as capacidades de cada
alumna e alumno

A Conselleria de Cultura, Educacion e Ordenacion Universitaria renovara o convenio de
colaboracion que subscribe anualmente co centro neuropsicopedagoxico O Pelouro para
facilitar a escolarizacién do alumnado con necesidades especificas de atencién educativa,
en concreto con aquel que presenta trastornos de personalidade e conduta ou en situacion
de risco para o seu desenvolvemento evolutivo. O Consello da Xunta de Galicia deu hoxe
luz verde a sinatura dun novo acordo de colaboracion, desta vez para o curso 2015/16, co
cal a conselleria reafirma o seu compromiso coa atencion & diversidade do alumnado
galego, procurando acadar o mellor de cada alumna e alumno de acordo coas suas
capacidades.

Ao abeiro do convenio que se vai asinar, o centro O Pelouro prestara atencién educativa e
asistencial ao alumnado co fin de lograr o maximo desenvolvemento das suas
potencialidades, no marco dunha comunidade socioeducativa e terapéutica. Esta atencion
desenvolverase en réxime de internado de diversos tipos, segundo as circunstancias
familiares ou de terapia asi o aconsellen, procurando o réxime mais adecuado para cada
neno/a. Ademais, 0 centro ocuparase de orientar as familias do alumnado destas
caracteristicas.

Os fondos achegados pola Conselleria de Educacién destinaranse a aboar os salarios de
persoal docente e complementario, aos gastos de funcionamento de unidades obxecto de
convenio e a atencion ao alumnado que ocupe as prazas de residencia.

Coa sinatura deste convenio a Conselleria de Educacion colabora co funcionamento do
centro O Pelouro, que vén desenvolvendo desde 1973 a coeducacion de escolares con
necesidades educativas especificas mediante unha educacion completa e integral da
persoa baseada na sUa diversidade.

CULTURA E EDUCACION RENOVARA A SUA COLABORACION COA
DEPUTACION PROVINCIAL DA CORUNA PARA O FUNCIONAMENT O DO
CENTRO DE FP RAMON CALVO SOTELO E DO IES RAFAEL PUG A RAMON

= A Conselleria da asi continuidade ao servizo educat ivo que se vén prestando
nestes centros

A Conselleria de Cultura, Educacion e Ordenacion Universitaria e a Deputacion Provincial
da Corufia renovaran un ano mais a sua colaboracion para o funcionamento de centros
educativos, despois de que hoxe o Consello da Xunta autorizarase a sinatura de dous
convenios, un para o funcionamento do Centro de Formacién Profesional Calvo Sotelo e
outro para o funcionamento do Instituto de Educacién Secundaria Puga Ramon.

En total seran algo mais de 597.000 euros destinados ao funcionamento de ambos os dous
centros, durante o curso escolar 2015/16. Tratase fundamentalmente de parte dos gastos
de persoal (persoal docente e de administracion e servizos), gastos xerais (subministracion,
reparacions), mantemento, limpeza e conservacion.

Deste xeito, a Conselleria de Cultura, Educacion e Ordenacion Universitaria da
continuidade ao seu compromiso de manter o servizo publico educativo de todos os
alumnos e alumnas que estan escolarizados nestes centros, tal e como vén facendo desde
hai anos.

Comunicacién da Xunta de Galicia

CULTURA E EDUCACION E COGAMI PONEN EN MARCHA O PROX ECTO ‘EN-
RED-ARTE’ CO OBXECTIVO DE MELLORAR O ACCESO A CULTU RA POR
PARTE DAS PERSOAS CON DISCAPACIDADE

= Uns 200 usuarios teran acceso a obradoiros de artes plasticas, de fotografia
artistica, de escritura creativa, de teatro, de mis ica tradicional e popular, e de
danza contemporanea

= O Consello da Xunta autorizou a posta en marcha des ta iniciativa , & que o
departamento de Cultura do Goberno galego destina2  0.000 euros

A Conselleria de Cultura, Educaciéon e Ordenacion Universitaria e a Confederacion Galega
de Persoas con Discapacidade (COGAMI) poran en marcha o proxecto ‘En-Red-Arte”, unha
iniciativa que ten como principal finalidade mellorar o acceso a cultura por parte das
persoas con discapacidade.

O Consello da Xunta autorizou hoxe o acordo de colaboracion da conselleria coa
mencionada entidade, segundo o cal o departamento de Cultura do Goberno galego
achega unha contia de 20.000 euros ao mencionado proxecto.

O proxecto ‘En-Red-Arte’ esta desefiado co fin de proporcionarlles as persoas con
discapacidade a posibilidade de vivir experiencias culturais que tefian unha incidencia
positiva na sta aprendizaxe, e que lles permita desenvolver a sua curiosidade, a formacién
do gusto e 0 seu sentido estético e critico. Ao mesmo tempo, preténdese incentivar entre
este colectivo o habito de frecuentar actividades e eventos culturais, romper conceptos
autolimitantes da actividade cultural e estimular a capacidade de superacion persoal, entre
outras.

Para lograr estes obxectivos levaranse a cabo distintos obradoiros de artes plasticas, de
fotografia artistica, de escritura creativa, de teatro, de musica tradicional e popular, e de
danza contemporanea. Todos eles estan pensados para que o0s participantes —un total de
200 beneficiarios previstos— acaden unha base de cofiecementos na materia concreta e, a
partir de ai, fomentar o seu espirito creativo e artistico en cada unha das materias que se
tratan, tendo en conta os gustos persoais de cada quen.

As actividades teran lugar nos centros de recursos de persoas con discapacidade e
asociacions de membros da entidade, asi como tamén nos espazos formativos que Cogami
emprega habitualmente.

Integracion social a través da cultura

Para o desenvolvemento cultural comunitario e persoal da cidadania galega, as politicas de
integracion, tanto no publico como na propia creacion artistica, son fundamentais para
conseguir unha transformacion progresiva a favor da heteroxeneidade e do
enriguecemento do conxunto.

Con este fin, a Conselleria —a través da Secretaria Xeral de Cultura- vén colaborando con
diversas iniciativas, como o Festival Artistico Igual Arte da Fundacién Igual Arte, que ofrece
unha mostra da creatividade de compafilas de arte integradas por persoas con
discapacidade; ou o Encontro Artes pola Integracion, qgue pon nas mans de grupos
dalgunha forma excluidos da participacion social unha serie de
oportunidades, plataformas, iniciativas e ferramentas para facilitar a sia comunicacion co
resto da comunidade, ao tempo que da a cofiecer a capacidade expresiva deses grupos
socialmente excluidos por razéns legais, sociais ou médicas.

A XUNTA E BOAGA INTENSIFICAN A PROMOCION DOS RESULT ADOS DAS
ACTIVIDADES DE CONSERVACION DAS RAZAS AUTOCTONAS

= O Consello da Xunta vén de autorizar a sinatura da addenda ao convenio de
colaboracion da Conselleria do Medio Rural e do Mar coa Federacién de Razas
Autoctonas de Galicia (Boaga)

= A través dela auméntase en 242.000 euros a dotacion financeira para a
elaboracion e difusion de material promocional sobr e as distintas razas
autoctonas galegas en perigo de extincion e o Centr 0 de Recursos Zooxenéticos
de Galicia

O Consello da Xunta autorizou a sinatura da addenda ao convenio de colaboracion da
Conselleria do Medio Rural e do Mar coa Federaciéon de Razas AutOctonas de Galicia
(Boaga) para o fomento das razas gandeiras autdctonas en perigo de extincion. A través
desta addenda, o departamento que dirixe Rosa Quintana aumenta a dotacion financeira
desta colaboracion en 242.000 euros para a elaboracion e difusion de material promocional
sobre as distintas razas autdctonas galegas en perigo de extincion e o Centro de Recursos
Zooxenéticos de Galicia. Con este incremento econdémico, en total, a Conselleria do Medio
Rural e do Mar destina a esta colaboracién 847.000 euros.

As actuacions van dirixidas fundamentalmente aos criadores e tamén ao publico en xeral,
co obxectivo de conseguir a sta implicacion nos programas de mellora das razas e facer as
razas comercialmente viables. O que se pretende é difundir os resultados acadados no
desenvolvemento das actuacions previstas na medida de conservacion de razas
autoctonas do Programa de desenvolvemento rural, tanto ao sector gandeiro como &
sociedade en xeral. A addenda subscribese no marco do Programa de desenvolvemento
rural de Galicia, cofinanciado polo Fondo Europeo Agricola de Desenvolvemento Rural
(Feader) nun 75%.

As actuacions que se realizaran a través desta addenda son videos promocionais sobre as
accions de conservacion de cada unha das razas autdctonas galegas en perigo de
extincion na especie bovina (Cachena, Caldela, Frieiresa, Limia, Vianesa), ovina (Ovella
Galega), caprina (Cabra Galega), aviar (Galiia de Mos), porcina (Porco Celta) e equina
(Cabalo de Pura Raza Galega). Tamén manuais dirixidos a novos gandeiros que se
incorporen aos sistemas de cria con razas autéctonas con informacion das distintas razas
relacionada coa suUa historia, evolucion dos censos e das areas de dispersion,
caracterizacion xenética e produtiva das poboacions e novos sistemas de explotacion.

Ademais, a colaboracion tamén inclie a elaboracién de catdlogos fotograficos das razas
autoctonas galegas en perigo de extincion e compilarase material infografico que permita a
elaboracién dunha videoguia que incluira aspectos relativos ao Centro de Recursos
Zooxenéticos de Galicia e as suas actividades, asi como aspectos formativos a novos
gandeiros interesados e produtores actuais.

O convenio

A Conselleria do Medio Rural e do Mar mantén as obrigas recollidas no convenio do que fai
a addenda, entre elas facilitar as parcelas, inmobles e maquinaria agricola necesarios do
Centro de Recursos Zooxenéticos de Galicia para albergar os rabafios fundacionais das
razas e participar na coordinacion técnica das actuacions.

Por outra banda, Boaga continuara co inventariado, caracterizacion e avaliacion dos
censos das razas autOctonas galegas en perigo de extincion das seguintes especies:
bovina (cachena, caldeld, frieiresa, limia, vianesa), ovina (ovella galega), caprina (cabra
galega), e aviar (galiia de Mos). Tamén incrementara 0 asesoramento na seleccion e
mantemento da variabilidade xenética dos rabafios destas razas, realizara xornadas
informativas anuais abertas a todos os criadores e continuara coa divulgacion das
posibilidades produtivas das razas.

BOAGA

A Federacién de razas autdctonas de Galicia (Boaga) constituiuse en febreiro de 2001
como unha asociacion sen animo de lucro, cun ambito de actuacion autonémico. Integra a
maior parte dos propietarios de exemplares de razas autdctonas galegas en perigo de
extincion e na actualidade esta integrada por sete asociacions de criadores de razas
autéctonas galegas en perigo de extincién, e mantén un convenio de colaboracion con
outra.

O PLAN DE GASIFICACION 2015-2020 SUMA UN INVESTIMEN TO DE 195
MILLONS PARA ACHEGAR O GAS NATURAL AO 82% DA POBOAC ION
GALEGA

7

= A estratexia, que xerard& 900 empregos e desenvolver & Gas Natural Galicia,

comprende a inclusion de novos municipios e parques empresariais, 0 crecemento
en concellos e poligonos con infraestrutura e o0 ma  ntemento dos equipamentos
existentes, mellorando a competitividade empresaria | e a calidade de vida dos
cidadans

= Destinaranse 60 millons & incorporacion de 44 novos concellos a rede, ata acadar
113 municipios, e investiranse mais de 5 millébns na gasificacion de 20 novos
poligonos industriais que se suman aos 43 que xa ti flan acceso

= Prevese a extension da rede en 840 quilometros ata  superar os 4.000 e chegar a
370.000 puntos de subministracién, entre empresas e fogares, que xeraran un
aforro conxunto acumulado na factura enerxética de 5.400 milléns

= Apostarase, xunto & potenciacion do HUB de GNL, pol o impulso do Gas Natural
Comprimido (GNC) na mobilidade terrestre co obxecti  vo de transformar as frotas
urbanas municipais de autobuses e RSU das sete gran  des cidades

O Consello da Xunta cofieceu hoxe o novo Plan de Gasificacion de Galicia para o periodo
2015-2020 que suma un investimento total de case 195 millons de euros e facilita 0 acceso
ao gas natural ao 82% da poboacion galega. Este plan, que desenvolvera Gas Natural
Galicia, comprende a inclusiéon na rede de subministracion de novos concellos e parques
empresariais que non contaban con acceso ata o0 de agora; o crecemento da rede nos
municipios e poligonos que xa contan con instalacions de gas natural, e 0 mantemento das
infraestruturas existentes. Deste xeito, durante a execucion dos traballos xeraranse arredor
de 900 novos postos de traballo ao tempo que se contrible & mellora da competitividade
empresarial e da calidade de vida dos cidadans.

Neste sentido, o plan prevé a incorporacion de 44 novos concellos a rede, para o cal esta
previsto un investimento de 60 millons de euros. Tras a conclusion dos traballos, Galicia
contara cun total de 113 municipios adheridos a rede, o que ofrecera a mais de 2,2 milldns
de galegos a posibilidade de acceder a esta fonte de enerxia.

Asi, na provincia de Pontevedra incorporaranse 6 novos concellos —A Estrada, A Guarda,
Cuntis, O Grove, Silleda e Tomifio-; na Corufia, 19 —Arzua, Bergondo, Boiro, Cabanas,
Camarifias, Carballo, Carifio, Cedeira, Melide, Muros, Noia, Ordes, Ortigueira,
Pontedeume, Porto do Son, Rianxo, Sada, Valdoviiio e Vimianzo-; en Ourense, 6 — Allariz,
Celanova, O Barco de Valdeorras, Ribadavia, A Rua e Verin-; e en Lugo, 13 —Burela,
Chantada, A Fonsagrada, Foz, Guitiriz, Meira, Mondofiedo, Monforte de Lemos,
Monterroso, Quiroga, Ribadeo, Sarria e Xove-.

A este investimento na procura dunha maior calidade de vida da cidadania sumase outro
encamifiado a incrementar a competitividade do tecido empresarial galego. Neste contexto,

destinaranse mais de cinco millons a gasificacion de vinte novos poligonos industriais, unha
cifra que da continuidade aos 43 parques empresariais que xa dispofien de conexién a rede
de gas e que contrible ao desenvolvemento econdmico das zonas beneficiadas, asi como
a integracién e ao equilibrio territorial.

Todas estas actuaciéns suporan unha extension da rede de gas de 840 quilémetros,
superandose desta forma os 4.000 quilometros de rede en Galicia. Deste xeito, chegarase
ata os 370.000 puntos de subministracion entre empresas e fogares, un 50% mais dos
existentes hoxe en dia, contribuindo ao correspondente aforro econdémico e enerxético asi
como a mellora das condicions ambientais.

Neste sentido, codmpre salientar que, desde o inicio da gasificacion na Comunidade en
1998 ata o ano 2020, esta previsto acadar un aforro conxunto acumulado na factura
enerxética de 5.400 millons con respecto ao emprego doutras fontes enerxéticas. Asi
mesmo, neste periodo de tempo teranse evitado a emision a atmosfera de preto de 14
millons de toneladas de CO2.

Gas natural no transporte

O Plan de gasificacion para o periodo 2015-2020 prestara tamén unha especial atencion a
mobilidade terrestre. A finalidade é potenciar un cambio do modelo de transporte, en lifias
coas politicas propugnadas pola Union Europeo neste eido.

Asi, apostarase polo impulso do gas natural comprimido (GNC) na mobilidade terrestre, cun
primeiro obxectivo centrado na transformacion das frotas urbanas municipais de autobuses
e residuos solidos urbanos das sete grandes cidades. Unha actuacion esta que se suma a
aposta de Galicia polo gas natural licuado (GNL) como combustible no transporte maritimo
a través do desenvolvemento do HUB de GNL en Ferrol, que aspira a converter a
Comunidade no centro de referencia de distribucion enerxética do noroeste peninsular,
facilitando aos buques impulsados por GNL un lugar estratéxico de reabastecemento e
abrindo as portas a reparacion destes traficos e & construcién de novos buques.

A XUNTA EVITARA OS CORTES DE SUBMINISTRACION ELECTR ICA POR
IMPAGAMENTO AS FAMILIAS GALEGAS MAIS VULNERABLES

= O obxectivo céntrase na proteccion dos fogares con menos recursos garantindo
0 servizo bésico

= O Goberno galego identificard os posibles beneficia  rios aos cales se lles
outorgard unha axuda directa para o pagamento da ca  ntidade pendente

= A medida activarase en xaneiro de 2016 para facer f ronte aos meses de
novembro e decembro de 2015

= Xunto ao ticket eléctrico social ao que xa se acoll eron 1.700 familias galegas,
conforman unha estratexia para atallar a pobreza en  erxética

A Xunta de Galicia, dentro da defensa que esta a realizar dos consumidores mais
vulnerables no contexto enerxético actual, traballa na posta en marcha dunha medida que
evitara os cortes de subministracion eléctrica por impagamento as familias galegas mais
vulnerables. A iniciativa, deseflada pola Conselleria de Economia e Industria, permitira
cubrir o custo de duas mensualidades ao ano por fogar, garantindo deste xeito o servizo
basico.

O Goberno galego, a través da Conselleria de Traballo e Benestar, identificara os posibles
beneficiarios aos cales, tras a notificacibn a Xunta por parte das empresas
comercializadoras, se lles outorgara unha axuda directa para o pagamento da cantidade
pendente, que contara coa intervencion inmediata do Goberno galego.

Neste sentido, cando algunha destas familias vulnerables estea en risco de sufrir un corte
de subministracion eléctrica como consecuencia dun impagamento ou un atraso no pago
da factura, activarase un protocolo de emerxencia. Para axudar nos meses de inverno, con
consumos maiores, O programa activarase en xaneiro de 2016, cubrindo xa as
mensualidades correspondentes a novembro e decembro de 2015. As facturas que se
acollan dentro desta medida non poderan superar en mais dun 20% a factura do mesmo
periodo do ano anterior.

Continuidade do ticket eléctrico

Deste xeito, 0 Goberno galego da un novo paso a favor dos consumidores mais vulnerables
no actual escenario, que dificulta a moitas familias dispor dos recursos suficientes para o
pagamento da enerxia coa que cubrir as suas principais necesidades. Asi, esta nova
medida, pioneira en Espafia tanto polo seu obxecto como polo procedemento de
tramitacion, xunto co ticket eléctrico social ao cal xa se acolleron 1.700 familias galegas,
conforman unha estratexia para atallar a pobreza enerxética.

Asi mesmo, estanse a facer importantes esforzos na defensa dos consumidores eléctricos.
Resolvéronse ao seu favor, grazas ao traballo do Instituto Galego de Consumo, mais do
75% das preto de 1.700 reclamacions presentadas neste eido nos seis primeiros meses de
2015. Ademais, nos ultimos anos o Inega ten promovido entre a cidadania distintas

actuacions encamifiadas a mellorar a conciencia colectiva sobre a importancia de aforrar
enerxia, e apoiar 0s galegos na implantacién deste tipo de medidas e de equipos mais
eficientes.

SANIDADE PON EN MARCHA UN SISTEMA PIONEIRO DE ANALI SE DA
INFORMACION CLINICA E EPIDEMIOLOXICA PARA AVANZAR N A MEDICINA
PREVENTIVA E PERSONALIZADA

= Nunha primeira fase, testarase na deteccién de caso s sospeitosos de pacientes
gue podan ter enfermidades raras e posibles casos de pacientes cronicos

= Ademais, avanzarase na investigacion clinica no uso de stents, na deteccion de
infeccidns nosocomiais e na vixilancia de enfermida des sindrémicas

= A partir do préximo ano iranse aumentando o conxunt 0 de casos que se van
analizar

= Este servizo adxudicouse a empresa GMV Innovating S  olutions por un total de
982.278 euros

O Servizo Galego de Saude pora en marcha, no ultimo cuadrimestre do ano, un sistema
pioneiro de analise da informacion clinica e epidemioléxica baseado na tecnoloxia Big data,
gue permitira avanzar na medicina personalizada e predicir e anticiparse as necesidades
de saude dos pacientes.

Grazas a unha plataforma tecnoloxica, xa creada e na cal se esta a cargar a informacion,
poderanse analizar os milléns de datos de saude que se recollen diariamente na asistencia
sanitaria prestada aos cidadans galegos e, deste xeito, mellorar o proceso de toma de
decisions clinicas.

Asi, poderase estudar a poboacion a través da definicibn de ambitos especificos e cofiecer
e valorar os seus factores de risco presentes e futuros; avaliar a eficacia e eficiencia da
atencion sanitaria axudados pola evidencia a través da comparacion de pacientes similares
en condicidéns similares, e apoiar os diagndsticos e tratamentos con evidencia clinica
comparable. Tamén permitira realizar un diagndstico precoz de enfermidades e crear
bancos de datos como soporte a investigacion.

Estes resultados poderan tamén extrapolarse da sua analise a nivel nacional ou
internacional, o que sitia Galicia nunha boa condicidon para potenciar e explotar estes
sistemas salvagardando a custodia da informacion do pacientes, xa que, en todo momento,
esta informacion vai residir no Sergas e a explotacion dos resultados farase anénimo.

A contratacion deste servizo por Compra Publica Innovadora, enméarcase no convenio
Innova Saude, cofinanciado nun 80% por fondos Feder-Fondo Tecnoloxico, e foi

adxudicado a empresa GMV Innovating Solutions por un total de 982.278 euros e cun
prazo de execucion ata o 30 de novembro deste mesmo ano.

Primeira fase
Nunha primeira fase, ao longo do ultimo cuadrimestre deste ano, aplicarase a plataforma
ao rexistro de enfermidades raras de Galicia para axudar ao coflecemento da prevalenza

real destas doenzas, como alguns tipos de ataxia, fenilcetonuria ou fibrose quistica, entre
outras; e facilitar4 o seguimento de pacientes crénicos e a deteccion de casos

Ademais, avanzarase na investigacion clinica no uso de stents; na deteccion de infeccions
nosocomiais; e na vixilancia de enfermidades sindrémicas como abrochos de toxiinfeccions
alimentarias ou cadros respiratorios agudos, entre outros.

A partir do proximo ano iranse aumentando o conxunto de casos que se van analizar con
base na propia achega dos profesionais do Sergas e de colaboraciébns con outras
entidades de investigacion.

